
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩৬
আজাদ হিন্দ ফৌজ



পূর্ব্বেই সরকারীভাবে তিনি অস্থায়ী সরকারের পররাষ্ট্র মন্ত্রীর সহিত সাক্ষাৎ করেন এবং মন্ত্রীরূপে কার্য্য করিবার পক্ষে তিনি সমর্থ ছিলেন বলিয়াই আমার বিশ্বাস।

 প্রঃ—এইরূপ পারস্পরিক সাক্ষাৎকার ব্যতীত মিঃ হাচিয়া মন্ত্রীরূপে অন্য কোন প্রকার কার্য্য করিয়াছিলেন কি?

 উঃ—পররাষ্ট্র মন্ত্রীর সঙ্গে কি প্রকার আদান প্রদান কার্য্য তিনি করিয়াছিলেন আমি তাহা জানিনা।

 প্রঃ—আপনি কেবল তাঁহার এইরূপ পারস্পরিক সাক্ষাৎকারের সংবাদই জানেন?

 উঃ—হাঁ।

 প্রঃ—অস্থায়ী সরকারের পররাষ্ট্র মন্ত্রীর নাম আপনি জানেন কি?

 উঃ—না।

 প্রঃ—মিঃ হাচিয়ার সহিত অস্থায়ী সরকারের পররাষ্ট্র মন্ত্রী যে সাক্ষাৎ করিয়াছিলেন, সে সম্বন্ধে আপনি কি প্রকারে জানিলেন?

 উঃ—মিঃ হাচিয়ার নিকট হইতে।

 প্রঃ—আমি আপনাকে এই জানাইতে চাই যে, ক্ষমতাসূচক কোন দলিলপত্র মিঃ হাচিয়ার সঙ্গে নাই দেখিয়া শ্রীযুত সুভাষচন্দ্র বসু তাঁহাকে মন্ত্রীরূপে গ্রহণ করিতে অসম্মত হইয়াছিলেন। একথা ঠিক নয় কি?

 উঃ—হাঁ, মিঃ হাচিয়া কর্ত্তৃক প্রেরিত রিপোর্ট হইতে উহা জানিয়াছি।

 প্রঃ—কিন্তু আপনি বলেন যে, শ্রীযুত সুভাষচন্দ্র বসুর নির্দ্দেশমতে জাপ সরকার উপরোক্ত দলিলপত্র প্রেরণ করিবেন বলিয়া স্থির করেন।

 হ্যাঁ।

 ঐ অনুরোধ কি লিখিত ভাবে করা হইয়াছিল?

 না।

		 এই পাতা শেষ সম্পাদিত হয়েছে ১৮:১১টার সময়, ৭ সেপ্টেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

